
А чалом, чалом, мае госцейкі, 
Сабірайцеся на бяседачку, 
У хату новую — сасновую, 
Ды й за столікі кляновыя, 
За абрусікі бялёвыя, — 
Ой, бялёвыя — саматканыя, 
У вузоры вышываныя. 
Вышывала я ў сем шаўкоў, 
Вышывала каршуновы суд. 
Ён суды дае - перасуд бярэ: 
3 большых птушак - хоць па пёрыйку, 
А з драбнейшых - дык і цэлы хвост! 

Ды й красна бяседа не вузорамі, 
А ласкавымі прыгаворамі;
He ядвабнымі абрусамі, 
А ласкавымі прымусамі.

л , БЕГЛА СТАРОЖА
Рухома і = 108

Доб - ры ве-чар вам, ды й доб-рым лю-дзям!



Meno

Доб - ры



Добры вечар вам, ды й добрым людзям!

Бегла старожа з чыстага поля - 
Добры вечар!

Ды й ударыла кап’ём у вароты - 
Добры вечар!

— Малады Сярожа, ці ты спіш-ляжыш? — 
Добры вечар!

— А я і не сплю, толькі так ляжу, — 
Добры вечар!

Стружачкі стружу, кап’ё малюю.
Добры вечар!

— Пакінь маляваць, да едзь ваяваць — 
Смутны вечар!

Тваю дзевачку татары ўзялі - 
Смутны вечар!

- А я тых татар мячом пасяку — 
Добры вечар!

Тую дзевачку за сябе вазьму — 
Добры вечар! 
Добрым людзям!

ВЯНОЧАК ЖНІЎНЫХ ПЕСЕНЬ

ЗАРАДЗІ Ў ПОЛІ ЖЫТА

Павольна J-96

За - ра-дзі-ла по - ле |

Ды зарадзі ў полі жыта, 
Зарадзі ў полі і пшаніца. 
Ды буйным(ы) кораням карніста, 
Спелым коласам каласіста. 
Зарадзіла поле жыта і пшаніцу 
I ўсякую ярыцу,

А ў полі снапамі, а ў гумне тарпамі, 
А ў печы пірагамі!

А ЧЫЁ Ж TO ПОЛЕ
Мерна J = 80

А чыё ж то поле.зазвінела стоя, 
Зазвінела, зазвінела?

А то ж наша поле зазвінела стоя, 
Зазвінела, зазвінела.

Жнейкі маладыя, сярпы залатыя, 
Затым яно зазвінела.

Пад сонейкам жалі, песні распявалі, 
Затым яно зазвінела.

ПРАСІЎСЯ СНАПОЧАКПавальна J = 66

- лы,



Ды прасіўся снапочак у дзявочак: 
"Звіце з мяне вяночак!
Звіце з мяне, дзевачкі, вяночак, 
Занясіце да стадолы.
Занясіце мяне да стадолы, 
Пакуль зноў на ніву пайду.
Бо на ніўцы мне, ой, ды радзіна, 
А ў стадоле гасцінна.
Бо ў стадоле мяне цэпам б’юць, 
А на ніўцы дажджы йдуць".
Звілі вянок не з руты, не з мяты, 
А з буйнога жыта-злата.

, „ , А Ў «АС СЁ««Я ДАЖЫ«АЧКІ
Актыуна ^ = 96



А ў нас сёння дажыначкі, 
А ў нас сёння дажыначкі. 
Гаспадару пажытачкі, (2) 
А нам, жнейкам, хмелю-мядочку, 
Звілі жнейкі па вяночку.
Звілі вянкі не з руты-мяты, 
А з буйнога жыта-злата!

2 Зак. 1015 17



Весела J = 120

Жыва J = 176 Адзін

Жыва J = 92

Сонейка, сонейка, выглянь ў ваконейка, 
Каб нам стала цёпленька, 
Весела гуляючы, весела іграючы, 
Песенькі спяваючы, 
Лусту хлеба дзержачы, а сыр калупаючы.

Сонейка, сонейка, выгляні, 
Мы тваю мамачку відзелі, 
Што на камушку сядзела, 
Іголачкі ўсё істрыла, 
А сарочачкі бяліла.

Дождж, дождж, перастань, 
Паеду ў Растань.
Дождж, дождж, секані, 
Паеду на кані.
Ідзі, ідзі дождж
На бабіну рож, на дзедаву плеш, 
А нам на кулеш. Дрр...

Андрэй-калода, што заўтра будзе, 
Дождж ці пагода? Дзз...
Андрэй-калода, ляці ўгору, 
Ды й на пагоду. Джж... 
Андрэйка-братка, дзе твая хатка? 
Там твае дзеткі ядзяць канфеткі. Дрр...

Жыў-быў ды няма. Ду-ду!
Пабег да млына. Ду-ду!
Схапіў коску. Ду-ду! Ду-ду!
— Нашто тая коска?
— Сена касіці!
— А нашто сена?
— Кароўкі карміці!
— А кароўкі нашто?
— Малачко даіці, 
Дзетак паіці.

Ой, дудка мая, 
Весялушка мая, 
Весяліла ты мяне 
На радной старане.

Ель мая зялёная, 
Староначка вясёлая, 
Добра нам гуляць, 
Весяленька прыпяваць, 
Добра гуляючы, 
Весяленька спяваючы. 
Гэй!

Хутка 4 = 144

(адзін)Meno mosso

Tempo Z J = 84

А кыш, кыш, верабей, 
He клюй маіх канапель, 
Mae канапелькі, 
Яны зеляненькі. Кыш! Кыш!

А я ж таму вераб’ю 
Колам ножку пераб’ю, 
А на тую ножку 
Пашыю панчошку, 
А на тое целца 
Куплю палаценца. 
Верабейка скачыць 
Па ножачцы плачыць.

Ладкі-ладушкі, 
Прыляцелі птушкі, 
Селі на варотах 
У чырвоных ботах. 
Сталі сакатаці, 
Нечага ім даці.

Насыплю гарошку, 
Каб пад’елі трошку, 
Ды падсыплю грэчкі, 
Каб неслі яечкі.

Чар-чар, сарока, 
Прыляцела здалёка, 
Села ў пана на таку, 
А пан кажа: — "Засяку!" 
Яна кажа: — "Уцяку!"

Чэ-чэ, чэ-чэ, сарока, 
А дзе была далёка?
— Была ў пана на таку, 
Малаціла асаку, 
А пан кажа: — "Засяку!" 
Яна кажа: — "Уцяку!"

Пыр-пыр-пыр! Паляцела.

Жыва J = 120
СКАРЛМОЎКІ

Там-тамы-тама, служыў я ў пана, 
Там-тамы-тынку, выслужыў свінку, 
Там-тамы-толе, пагнаў у поле, 
Там-тамы-тажы, ды й за мяжы, 
Там-тамы-туступ, сеў пад кустом, 
Там-тамы-тугу, звіў я пугу, 
Там-тамы-тоўчык, бяжыць воўчык, 
Там-тамы-толік, выламаў колік. 
Там-табі-табіў, я воўка забіў, 
Там-табі-тупіць, няма чым лупіць, 
Там-табі-тавалю, хадзі к кавалю, 
Там-табі-таваль, зробіць нож каваль, 
Там я пабыў, каваль нож зрабіў. 

Што мне рабіць? Трэба воўка лупіць. 
Там-табі-тупіў, я воўка лупіў, 
Там-табі-цеста, прынёс на места. 
Ой, якая кожа! Добрая кожа!
Паедзем у горад, прадамо мы кожу. 
Тры рублі ўтаргуем, усяго накупім. 
Купім семя, поле засеем!
Там-тамы-тожу, вазьму кожу, 

Там-тамы-тачачо, палажу на плячо, 
Там-тамы-торад, паехалі ў горад, 
Там-тамы-тужыкі, купяць кожу мужыкі. 
Там-тамы-тожу, прадалі мы кожу, 
Там-тамы-тылілі, утаргавалі тры рублі, 
Там-тамы-цемя, купілі мы семя, 

Там-тамы-толе, засеялі поле. 
Там-тамы-танок, удаўся лянок, 
Там-тамы-тучыст, лянок стручыст.

ТРЫ-ЧАТЫРЫ ВАЛЫ

3 Зак. 1015

^^^^^^^  ̂

дзе - лы; 7. Я -шчэ a - дзін па —ла- вы, што сам хо - дзіць 
мі — сы. я —шчэ a — дзін сі— вы, той, што па — шыць

Ой, добрыя

пра - дам.

■ Было ў нашай бабкі, 
Было ў нашай дюбкі 
Тры-чатыры валы. (2) 
Прыехалі к бабцы, 
Прыехалі к любцы 
Тры-чатыры купцы. (2) 

, — Прадай нам, бабка, 
Прадай нам, любка, 
Тры-чатыры валы. (2)

V — Адзін волік рабы, 
Дык ён возіць бабу, - 
Я яго (таго) не прадам. (2) 
Другі волік буры, ён пасе куры, 
Трэці волік чорны, ён круціць жорны, 
Той, што белы — на ўсякія дзелы, 
Той, што лысы — ён памые місы.
Яшчэ адзін палавы, што сам ходзіць да вады, 
Яшчэ адзін сівы, той, што пашыць нівы. 
Волік красны, да дзетак ласы, 
Белавокі — ходзіць бокам, 
А найменшы крутарог — 
Благіх возіць за парог...
Ой, добрыя волікі ўсе! 
Я й таго, і сяго,
I ні воднага не прадам.

ЦЕРАЗ БОР-БАРЫ
Павольна = 160



Цераз бор, бары, бары, (2) 
Цераз цёмныя лясы.

Шэры гусі ляцелі (2)
Летучы, гаварылі:

— Дзе ж мы будзем начаваць, (2) 
Што мы будзем жыраваць?

— Заначуем у бары, (2) 
Зажыруем на мяжы.

А ў бары бруснічаньку, (2) 
На мяжы пшанічаньку.

Цераз бор, бары, бары.

40



БЫЛО Ў БАЦЬКІ ТРЫ СЫНЫ
Памерна J = 112

mf

Цю-лю-лю
Было ў бацькі тры сыны, 

Цю-лю-лю
I ўсе яны Васілі.

Цю-лю-лю
Адзін конікі пасець, 

Цю-лю-лю
Другі лапцікі пляцець, 

Цю-лю-лю
Трэці сядзіць на камушкі, 

Цю-лю-лю
Дзержыць казу на рамушкі.

Ой, цю-лю-лю
Туды мах! Сюды мах!

Ой, цю-лю-лю
Ударыў казу па зубах.

Цю-лю-лю
Пайшла каза рыкаючы, 
На сем сажэнь цягаючы 
I на рынку была, 
I гарэлку піла, 
I расадку купіла, 
I сем град насадзіла.
Як удаўся качан, 
Вышэй плоту тарчаў.
I тонак, і высок, 
I лісточкам шырок.

Цю-лю-лю.
Ах, ты, качан, качанок!

Цю-лю-лю
He хадзі ты па сянёх, 

Цю-лю-лю
Ды не топай ножкай! 

Цю-лю-лю!

Рухома J = 92

Ігралі-свяцілі месікі чатыры, 
За мор-каліна, за мор-далёка.

Первы месячык — малады Іванька, 
Другі месячык — малады Стахванька, 
Трэці месячык — малады Максімка, 
А чацвёрты — малады Касцюшка.

Ігралі-свяцілі зорачкі чатыры, 
За мор-каліна, за мор-далёка.

Перва зорачка — малада Марутка, 
Друга зорачка — малада Ляксутка, 
Трэцця зорачка - малада Вуллянка 
I Настулечка — Іванькава жонка.

Іванька едзець, Настульку вязець, 
Малінаў вазок, пярловы вянок, 
Вянок трасецца,
А Настулька смяецца.

48



ДОЖАЖ ПАРАШЧЫЦЬ
Хуценька J = 160



a tempo



до&дж 1 - дзе.

h 1 44 4

[ождж і - дзе. 
Іождж,

1 4 42 4ч J 3V
дождж 1 - дзе,

5 1 7

дождж, дождж, дождж, дождж.

3 1 #

Кап, кап, кап, кап, дождж ідзе, дождж.

Дождж парашчыць, дзед верашчыць, (ой,ой,ой) 
Дзяры, дзяры дзеду хату, 
Накрый разам руту-мяту.
Дождж ідзе, дождж. (2)

Дождж ідзе, дождж на калінаў мост. 
Хавайцеся, хлопчыкі, 
Пад альховы кусцікі.
Дождж ідзе, дождж. (2)

Дождж ідзе, дождж на калінаў мост. 
Хавайцеся, дзеванькі, 
Пад руцяныя вяночкі.
Дождж ідзе, дождж. (2)

Дождж парашчыць, дзед верашчыць, (ой,ой,ой) 
Хавайцеся, бабанькі, 
Пад новыя хатанькі.
Хавайцеся, дзеванькі, 
Пад руцяныя вяночкі. 
Хавайцеся і мужчыны 
Пад зялёныя ляшчыны.

Дождж ідзе, (4) 
Дождж. (3)

„ ПАЕХАЎ СІМР ДА МЛЫНА
He спяшаючыся 4 = 132

53



54



хвас -том бу-дзем вы -

напь,-вапь.

Ь—(Свісток)

свіс-тка-мі бу-дзем за-зы-ваць. Ой,

таць.

Паехаў Сідар да млына, 
Ды й стала ў яго навіна: 
Здохла ў яго кабыла.

Тпрру, здохла!

Прыехаў Сідар дадому, 
Ды й стаў ён жонцы хваліцца.
Стала жонка браніцца: 

— Ала-бала-бала-бала!

~ Ціха ты, жонка, не бранісь, 
Ды пачакай ты, не журысь, 
He прапашча кабыла!
He прапашча!

А з скуры будуць кафтаны, 
А з вушэй будуць карманы, 
А з храпаў будзе свісцёлка, 
3 хваста будзе мяцёлка.

Кафтаны будзем апранаць, 
Карманы будзем набіваць, 
Свісткамі будзем зазываць, 
Ой, хвастом будзем вымятаць.

ЛАВІЎ ДЗЕДКА РЫБКУ
Даволі жыва J = 144

5. Пры - нёс дзед ку,

jfa

»й

бін

Адзін

тар

смак

і?Е

9*

Ой,

нак! v ; Сй.Ка - лі так,.
0----------------------------

accelerando

па- каш -туй жа
Ой,

Вось так,

Лавіў дзедка рыбку, 
Баба кажа: Рак!

Нехай так, нехай сяк, 
Нехай рыбка будзе рак.

Сеяў дзедка рэпку, 
Баба кажа: Мак!

Нехай так, нехай сяк, 

Нехай рэпка будзе мак.

Зрабіў дзедка дзежку, 
Баба кажа: Гляк!

Ну так, ну сяк, 
Нехай дзежка будзе гляк.

Пашыў дзедка світку, 
Баба кажа: Фрак!
Нехай, нехай так,
Нехай світка будзе фрак, 
Нехай дзежка будзе гляк, 
Нехай рэпка будзе мак, 
Нехай рыбка будзе рак, 
Нехай я буду ду... Ой!

Прынёс дзед дубінку, 
Баба кажа: Пастарнак!

Калі так, калі сяк, 
Пакаштуй жа яго смак!

OX. Я. МАЛШ

Ox, я, малада, 
Па лугу гуляла. 
Гуляла, гуляла. па лугу гуляла.

Ох, я, малада, 
Каліну ламала. 

Ламала, ламала; каліну ламала.

Ох, я, малада, 
Із каліны ўпала. 

Упала, упала, із каліны ўпала.

Ох, я, малада, 

У рэчаньку папала. 
Папала, папала, ў рэчаньку папала.

Ох, я, малада, 
Окуня паймала.

Паймала, паймала, окуня паймала.

Ох, я, малада, 
Окуня варыла. 

Варыла, варыла, окуня варыла.

Ох, я, малада.

Гасцей запрасіла.

Прасіла, прасіла, гасцей запрасіла.

ВЯСЕЛЛЕ ВЕРАБ'Я

A ci - ні - ца пад - ска- чы -ла, шчыг -ла за кры - лы хва - ці - ла:

Захацеў верабей, захацеў жаніцца, 
\, Смачных рэчаў скаштаваць

I піва напіцца.

У чыстым полі спарадніцца, 
3 сарокаю спадружыцца.
Будзе вяселле ў вераб’я.

Для гасцей дарагіх
/ Камара зарэзаў, 

Кадку масла насаліў, 
Сто кілбас павесіў.

Піва, квасу наварыў, 
Квашаніны настудзіў, 
Насмажыў кілбасаў 
I ўсякага мяса.

У ступе воўк куццю тоўк, 
Мышы малацілі, 
Кураняты з цяцёркамі 
Да млына насілі.

Крук меле, крук меле, 
Бусел засыпае, 

А шчыгель-маладзец 
У дудачку грае, 

Перапёлка-мяцёлка 
Хату замятае.

Запрасіў верабей гасцей смачна есці, 
А сароку-белабоку на покуце сесці.

Каля яе жураўля, 
Стару саву і луня, 
Павуху-чачотку — 
Сваю родну цётку.

Прыйшла чапля із трубою,
А сініца са скрыпою, 
3 басэтляю журавель, 
А з дудою карасцель.

Як зайгралі музыканты, 
Ударылі ў звоны, 
Снігірыца ў варганіцу, 
Варона ў гармону.

Стара сава на прыпячку 
Цыгі-цыгі ў скрыпачку, 
А мядзведзь на пячы 
У цымбалікі пячэ., 

А сарокі-белабокі 
Пайшлі танцаваці, 
А вароны - стары жоны 
Гэта прымячаці.

А сініца падскачыла, 
Шчыгла за крылы хваціла: 

"Хадзі патанцуем, 
Крыху пажартуем!"

Як пайшоў верабей 

Разам з імі ў танец, 
Адтаптаў, паламаў 
У сініцы палец.

А груздзёлачак упіўся,
I пад стол, бедны, зваліўся, 
Ды пад ногі луню
I старшаму жураўлю.

Крук варону стук у бок, 
Сойка сойку за чубок, 
Завяліся біцца, 
He маглі ўмірыцца.

Многа дзіва там было, 
Многа птушак прыбыло, 
Пілі-елі аж два дня 
За здароўе вераб’я.

